
baginda. Sepenuh kesyukuran penulis panjatkan kehadrat Allah S.W.T kerana dengan limpag 

rahmat dan taufik hidayah-NYA dapat juga saya menyiapkan latihan ilmiah ini pada masa yang 

Menerusi ruangan yang terhad ini, pertama sekali saya dengan rasa suka citanya ingin 

dijalankan. lidak ketinggalan juga ucapan terima kasih dan penghargaan ditujukan kepada 

semua pensyarah dan tutor di Sekolah Sains Sosial terutamanya pensyarah Program Sejarah 

dan semagat kepada saya. Semoga Allah Taala sentiasa melimpahkan rahmat dan 

Akhir sekali saya ingin mengucapkan ribuan terima kasih yang tidak terhingga buat 

rakan seperjuagan ( Adi, Andy, Azlina, Fizal, Khairul, Shiken, Palaitson, Sably dan lain lagi yang 

tidak dapat saya sebutkan di sini) yang banyak membantu dan memberi sokongan kepada saya 

sepanjang menyiapkan penulisan ini. Tanpa bantuan kalian semua, saya percaya penulisan ini 

akan menghadapi sedikit kebuntuan untuk disempurnakan. Kalian adalah sahabat yang baik 

buat saya dan semoga tuhan sahaja yang membalas segala budi baik kalian. Tidak dilupakan 

juga kepada mereka yang terlibat secara langsung atau tidak dalam penulisan ini, terima kasih 

saya ucapkan. 

Sekiranya terdapat kelebihan dalam karya ini, ia adalah kebaikan yang datangnya 

daripada Allah S.W.T dan jadikannya sebagai panduan dan pengajaran. Jika sekiranya wujud 

sebarang kelemahan dan kekurangan di dalam penulisan ini, sesungguhnya ia merupakan 

ABSTRAK 

Kajian mengenai makam dan nisan ini adalah bertujuan untuk 
mengetahui tentang pengaruh dan kekuasan Kesultanan Brunei ke atas 
Sabah yang dapat dilihat dari sumber arkeologi dan sejarah melalui 
penyelidikan terhadap makam Syarif Masyahur di Kimanis, Sabah. Kajian 
yang berdasarkan kepada makam dan nisan Syarif Masyahur ini adalah 
untuk memberi gambaran dan pengetahuan mengenai pengaruh bentuk 
nisan Kesultanan Brunei kepada masyarakat tempatan di Sabah. Selain 
itu juga kajian ini akan dapat membantu untuk melihat sejauh mana 
pengaruh yang telah dimainkan oleh seorang pembesar tersebut kepada 
masyarakat tempatan. Kesimpulan daripada hasil kajian ini menunjukkan 
bahawa pengaruh golongan pembesar ke atas masyarakat tempatan 
amat kuat sehingga mereka disanjung sehingga meninggal dunia dengan 
cara membina makam serta nisan pembesar tersebut lain daripada yang 
lain. 

vi 

PENDAHULUAN 

Batu nisan merupakan penanda bagi sesebuah kuburan yang biasanya dibuat daripada kayu 

atau batu dengan pelbagai bentuk dan rupa bargantung kepada pengaruh budaya sesebuah 

masyarakat tersebut. Batu nisan Kesultanan Brunei mempunyai keunikan dan keistimewaannya 

tersendiri begitu juga dengan batu nisan Aceh yang lebih dikenali dengan batu Aceh. Keunikan 

dan keistimewaan inilah menyebabkan ia berbeza daripada batu Aceh yang banyak terdapat di 

Semenanjung Malaysia sebagai batu nisan kerabat diRaja dan golongan Bangsawan yang mana 

ragam hiasnya berpengaruh dari Aceh. Walau bagairnanapun terdapat juga unsur yang sarna 

antara kedua-dua batu nisan ini. 

Permasalahan Kajian 

Permasalahan kajian yang dikemukakan dalam kajian ini ialah asal usul rnakam Kesultanan 

Brunei di Kimanis. Ianya akan membangkitkan persoalan seperti pemilikan, pengaruh, kesenian 

dan mengapakah makam tersebut wujud di bumi Sabah. 

Tujuan Kajian 

Tujuan kajian ini adalah untuk mengenali pemilik makam Kesultanan Brunei di Kimanis. Selain 

itu, ia adalah untuk menambah penulisan berkaitan sejarah rnakam dan batu nisan serta 

mengetahui pengaruh serta peranan yang telah dimainkan. 

UMS 
UNIVERSITI MALAYSIA SABAH 



2 

Objektif Kajian 

Objektif kajian ini adalah untuk mengetahui asal usul makam Kesultanan Brunei di Kimanis 

khasnya dan di Sabah amnya. Selain itu, untuk mengetahui siapakah pemilik makam tersebut, 

melihat pengaruh kesenian batu nisannya serta mengetahui bagaimana makam tersebut boleh 

wujud di Sabah. 

Lokasi Kajian 

Kajian tertumpu di kawasan permakaman Kesultanan Brunei di Tanah Perkuburan Islam Bukit 

Kupang, Jalan Masjid Brunei, Kampung Brunei Kimanis, Kimanis yang terletak dalam daerah 

Papar, Sabah. 

Skop Kajian 

Skop kajian adalah berkaitan sejarah seni makan dan ragam hias batu nisan syarif Masyahur. 

Kepentingan Kajian 

Penulisan kajian ini penting kerana batu nisan dan makam tersebut merupakan tinggalan 

warisan sejarah bernilai yang menandakan pengaruh Islam tersebar meluas di Sabah pada 

masa lalu serta peranan penting pemerintah dalam menyebarkannya. Selain itu, ia penting 

kerana untuk memberi pendedahan yang terperinci kepada masyarakat tentang ragam hias 

nisan yang jarang dikaji. Ia juga penting sebagai menambahkan lagi penulisan berkaitan ragam 

hias batu nisan dan makam di Malaysia kepada generasi yang akan datang. 

Kaedah Kajian 

Kaedah kajian yang digunakan dalam menyiapkan penulisan sejarah makam Kesultanan Brunei 

ini ialah kajian perpustakaan, kajian lapangan dan temubual. Kajian perpustaan dijalankan bagi 

memperolehi sumber-sumber primer yang berbentuk fail dan laporan serta sumber-sumber 

sekunder seperti buku, artikel, jurnal, kertas kerja dan rujukan elektronik (Iaman web). Sumber

sumber primer boleh diperoleh daripada Arkib negeri serta Muzium Negeri Sabah. Manakala 

sumber sekunder diperolehi daripada perpustakaan Universiti Malaysia Sabah, pusat sumber 

Sekolah Sains Sosial, perpustakaan Yayasan Sabah, perpustakaan negeri Sabah serta 

perpustakaan Dewan Bahasa dan Pustaka cawangan Sabah. Termasuk perpustakaan Utama 

Universiti Malaya, perpustakaan Pendeta Za'ba Universiti Malaya, pusat sumber Fakulti Sains 

Sosial dan Kemanusiaan Universiti Malaya, perpustakaan Tun Sri Lanang Universiti Kebangsaan 

Malaysia, Pusat Alam dan Tamadun Melayu (ATMA), Universiti Kebangsaan Malaysia dan 

perpustakaan Universiti Sains Malaysia. 

Selain kajian perpustakaan, kajian lapangan turut dijalankan bagi mengetahui tapak 

makam tersebut. Selain itu ia juga untuk mengetahui dan mengumpul maklumat fizikal 

mengenai tapak dan makam tersebut, serta meneliti seni hias yang terdapat pada batu nisan di 

makam tersebut. 

Kaedah temubual masyarakat yang tinggal di sekitar juga turut dilakukan. Hal ini bagi 

memperolehi maklumat mengenai tapak dan makan tersebut melalui meraka yang pernah 

hidup pada masa tersebut atau pernah mendengar cerita berkaitan makam tersebut melalui 

penceritana secara turun-temurun daripada nenek monyang mereka yang mengetahui cerita 

tersebut. 

Sorotan Literatur 

Penulisan berkaitan sejarah dan ragam hias batu nisan serta makam di Malaysia amat kurang 

terutama berkaitan makam diraja serta makam orang Islam. Dalam buku Epigrafi Islam Terawal 

Di Nusantarcr telah menceritakan serba sedikit berkaitan sejarah dan ragam hias batu nisan 

Islam serta makam diraja. Penulis juga menceritakan berkaitan tulisan arab yang terdapat di 

batu bersurat serta batu nisan yang lebih dikenali dengan batu Aceh yang menandakan 

kedatangan agama Islam dan pengenalan tulisan jawi di Nusantara. Penulis juga turut 

menerangkan penemuan batu Aceh yang tertua di Nusantara milik Sultan Malik al-Salih yang 

dijumpai di Aceh. Dalam buku tersebut ada juga menceritakan penemuan batu nisan tertua di 

Malaysia milik Sultan Muhammad Shah I di Pahang dan milik seorang wanita yang bernama 

Makhdarah (Roqayah)2 di Bandar Seri Bengawan, Brunei Darulssalam. Penulis juga 

menerangkan beberapa ciri yang terdapat pada batu nisan yang terdapat di Aceh/Jawa, 

Malaysia serta Brunei. Akhir sekali, penulis mengemukakan analisis terhadap tulisan yang 

terdapat pada batu bersurat serta batu nisan yang dijumpai.3 

Dalam karya Hasan Muarif Ambary bertajuk Aspek-aspek Arkeologi Indonesia: Makam

Makam Islam di Aceh 4 hanya menceritakan makam-makam Islam yang terdapat di Aceh secara 

ringkas yang berkaitan keluasan setipa kompleks makam tersebut, bilangan makam yang 

terdapat dalam setiap kompleks serta abad bila makam tersebut wujud. Beliau juga ada 

menceritakan setiap pemilik makam tersebut serta bentuk dan pola hi as makam tersebut yang 

mana kebanyakan daripadanya mempunyai persamaan antara satu sama lain. Antara makam 

yang dinyatakan adalah seperti makam raja-raja Aceh di Daerah Kabupaten Aceh Besar yang 

terdiri daripada Makam Munawar Shah Kuta Alam dan Makam Darul Kalams yang dibina pada 

akhir abad ke 15 hingga 16 M, serta beberapa lagi kompleks makam yang terdapat di Bandar 

Aceh, Aceh Utara dan Aceh Barat yang kebanyakannya dibina bermula dari abad ke 15 hingga 

abad ke 18 M. 

1 Othman Mohd. Yatim & Abdul Halim Nasir, Zainab Kassim (ed.), Epigrafi Islam Terawal Di 
Nusantara. Kuala Lumpur: Dewan Bahasa dan Pustaka, Kementerian Pendidikan Malaysia, 1990. 

2 Ibid/ him 7. 

3 Ibid/ him 99. 

4 Hasan Muarif Ambary, Aspek-aspek Arkeologi Indonesia: Makam-maka Islam di Aceh/ Jakarta: Pusat 
penelitian Arkeologi Nasional, 1996. 

5 Ibid./ him 2. 

Buku bertajuk Batu Aceh: Warisan Sejarah lahar 6 lebih menumpukan kepada batu 

nisan berbentuk batu Aceh yang terdapat di Johor secara lebih mendalam. Penulis 

membincangkan batu Aceh di Johor lebih terperinci berdasarkan tapak yang mereka jumpai 

banyak di Johor iaitu sebanyak 36 tapak dengan 211 buah makam bertanda batu Aceh. Penulis 

juga menceritakan kumpulan batu nisan ini dari segi tipologi, epigrafi dan kronologi bagi 

mengetahui lebih mendalam berkaitan Batu Aceh. Penulis juga telam membahagikan batu-batu 

Aceh tersebut kepada 16 kumpulan yang dinamakan kumpulan A hingga Kumpulan Q.7 Setiap 

kumpulan dikaji dari segi ciri-ciri bentuk seperti bahagian dasar, bawah, bahagian atas, bahu

bahu, kepala dan bahagian puncak mengikut kumpulan yang telah diasingkan. Selain itu, 

penulis juga menerangkan beberapa ciri epigrafi setiap kumpulan batu nisan tersebut serta 

kedudukan makam tersebut dari tapak makam Ulu Sungai Che Omar yang mempunyai 24 

kuburan hinggalah makam yang mempunyai 1 kuburan seperti makam Sungai Seluang, makam 

Bukit Senjata dan beberapa lagi. Dalam buku tersebut juga menceritakan tentang kedudukan 

tapak makam tersebut dalam sejarah Kesultanan Johor serta kronologi dan identifikasi makam

makam tersebut dari segi sejarah. 

Batu Aceh: Early Islamic Gravestones in Peninsular Malaysia tulisan Dr. Othman Mohd. 

Yatim,8 merupakan karya yang diterbitkan berkaitan batu Aceh di Malaysia. Dalam buku 

tersebut, beliau telah menceritakan secara terperinci mengenai batu Aceh yang di jumpai di 

seluruh Semenanjung Malaysia. Beliau telah membahagikan batu-batu tersebut kepada 14 

kumpulan yang dinamakan kumpulan A hingga kumpulan N.9 Beliau juga menerangkan lebih 

mendalam ciri bentuk batu Aceh tersebut dari segi dri bahagian dasar, bawah, atas, bahu-bahu, 

kepala dan bahagian puncak mengikut jenis yang telah dikelaskan dalam kumpulan. Dari segi 

epigrafi juga beliau telah menerangkan mengikut jenis batu Aceh yang telah dikumpulankan. 

Selain itu, beliau juga menerangkan dari segi dekorasi yang terdapat di batu Aeceh tersebut di 

bahagian dasar, bahu-bahu, kepala dan sebagainya mengikut jenis batu Aceh tersebut. 

6 Daniel Perret, Kamarudin Ab. Razak & Ludvik Kalus, Batu Aceh: Warisan Sejarah Joho/i Johor Bahru: 
Yayasan Warisan Johor, 1999. 

7 Ibid, him 27. 

8 Othman Mohd. Yatim, Batu Aceh: Early Islamic Gravestones in Peninsular Malaysia, Kuala 
Lumpur: Museum Association of Malaysia, 1988. 

9 Ibid, him 43-46. 

Buku bertajuk Kompleks Makam U/U Sungai Che Omar dan Bukit Telepok tulisan Daniel 

dan Kamarudin10 menerangkan berkaitan kedudukan dan deskripsi baru nisan makam Ulu 

Sungai Che Omar dan Batu Telipok. Kemudian mereka membuat komen mengenai deskrlpsi 

kedua makam tersebut serta membuat jadual berkaitan sintetik hiasan batu Aceh. Mereka juga 

menerankkan kedudukan kedua makam tersebut dalam sejarah Kesultanan Johor-Riau-Ungga. 

Asyaari Muhammad telah menceritakan mengenai makam yang terdapat di Kota Sayong 

dalam bukunya bertajuk Arkeologi Kota Sayong, Johor: Data Awalan.l1 Kota Sayong mempunyai 

tujuh kawasan makam yang mana setiap kawasan mempunyai batu Aceh di dalam bab dua. 

Selain itu terdapat juga batu nisan dari jenis lain serta Jirat Cina. 

Kota-Kota MelaytP tulisan Abdul Halim Nasir menceritakan sejarah mengenai kota 

Melayu yang terdapat di seluruh Semenanjung Malaysia yang mana kota ini dahulu merupakan 

pertahanan kepada golongan pembesar dan kerabat diraja. Dalam buku ini juga turut 

menceritakan berkaitan makam yang terdapat di dalam kawasan kota tersebut yang mana milik 

golongan bangsawan atau kerabat diraja. 

Dalam Sultan Tengah: Sultan Sarawak Pertama dan Terakhir karya Awang Mohd. Jamil 

AI- Sufri,13 menceritakan tentang asal usul Sultan Tengah dan bagaimana baginda menjadi 

Sultan Sarawak yang pertama dan terakhir. Selain itu, beliau juga menceritakan perjalanan 

Sultan Tengah ke Pahang bagi menemui bonda saudara baginda serta peristiwa yang berlaku di 

Pahang sehingga menyebabkan baginda berangkat pulang ke Sarawak tetapi terdampar di 

Sukadana.14 Beliau juga turut menceritakan tentang perkahwinan Sultan Tengah di Sukadana, 

tentang waris baginda yang memerintah di wiJayah yang terdapat di Kalimantan serta 

keberangkatan pulang Sultan Tengah ke Sarawak dan mangkat di Santubong yang menjadikan 

10 Daniel Perret & Kamarudin bin Ab. Razak, Kompleks Makam Ulu Sungai Che Omar dan Bukit Telipok, 
Johor Bahru: Yayasan Warisan Johor, 1998. 

11 Asyaari Muhammad, Arkeologi Kota Sayong, Johor: Data Awalan, Johor Bahru: Yayasan Warisan Johor, 
2001. 

12 Abdul Halim Nasir, Kota-Kota Me/ayu, Kuala lumpur: Dewan Bahasa dan Pustaka, Kementerian 
Pendidikan Malaysia, 1990. 

13 Awang Mohd. Jamil AI-Sufri, Sultan Tengah: Sultan Pertama dan Terakhir Sarawak, Bandar Seri 
Sengawan: Jabatan Pusat Sejarah, Kementerian Kebudayaan, Selia dan Sukan, 1995. 

14 Ibid., him 1-5. 

baginda sebagai Sultan Sarawak pertama dan terakhir. Beliau juga turut menceritakan 

mengenai makam Sultan Tengah yang terdapat di Santubong yang bemisankan kayu belian. 

Beliau juga turut menulis mengenai Sultan Tengah dalam Pusaka bilangan ke 4.15 Selain Awang 

Mohd. Jamil, cerita mengenai Sultan Tengah juga turut ditulis oleh Karim bin Osman16 dan 

Muhammad bin Damit.17 

Batu Acheh di Brunei: Suatu Ttnjauan Latar Be/akang Sejarah karya Zainuddin1B telah 

menceritakan batu Acheh yang terdapat di Brunei yang dijumpai di Tanah Perkuburan Islam 

Jalan Residency dan Tanag Perkuburan Islam Kianggeh. Beliau telah menerangkan motif yang 

terdapat di kedua-dua batu nisan tersebut. Selain itu beliau juga membandingkan batu nisan 

tersebut dengan batu Acheh yang terdapat di Melaka, Johor, Pahang, Perak, Terengganu, 

Kedah dan Perlis. 

Abdul Karim b. Abdul Rahman dalam karyanya bertajuk Batu Nisan Orang Is/am di China 

dan Pengaruhnya ke Atas Nisan Maharaja Brunef9 menceritakan mengenai beberapa nisan 

Sultan Brunei yang dipengaruhi oleh nisan orang Islam di China. Dalam karya tersebut juga 

beliau menunjukkan atau menerangkan beberapa nisan Sultan Brunei yang menyerupai nisan 

China dengan diukir kaligrafi khat jawi. Beliau juga turut menerangkan maksud kaligrafi di 

setiap nisan tersebut. 

15 Awang Mohd. Jamil AI-Sufri, Sultan Tengah: Sultan Pertama dan Terakhir, Pusaka, 4, Bandar Seri 
Bengawan: Jabatan Pusat Sejarah, Kementerian Kebudayaan, Selia dan Sukan, 1991 him 16-22. 

16 Karim bin Osman, Makam Sultan Tengah, Santubung, Sarawak: Satu catatan Awal, Jumal 
Darussalam, 3, Bandar Seri Bengawan: Jabatan Pusat Sejarah, Kementerian Kebudayan, Belia 
dan Sukan, 1999. 

17 Muhammad bin Awang Oamit, Raja Tengah Oi Borneo: Peranan dan Sumbangannya, dalam 
Pemuliharaan Sejarah dan Tamadun Bomeo: Ke arah Pengukuhan Negara Bangsa, Bandar Seri 
Bengawan: Pusat Sejarah Brunei, Kementerian Kebudayan, Belia dan Sukan, 2007. 

1B Zainuddin, Batu Acheh Oi Brunei; Suatu Ttnjauan Latar Belakan Sejarah, Pusaka, 4, Bandar Seri 
Sengawan: Pusat Sejarah Brunei, Kementerian Kebudayaan, Belia dan Sukan, 1991. 

19 Abdul Karim bin Abdul Rahman, Batu Nisan Orang Islam di China dan Pengaruhnya ke Atas Nisan 
Maharaja Brunei, Pusaka, 9, Bandar Seri Bengawan: Pusat Sejarah Brunei, Kementerian 
Kebudayaan, Selia dan Sukan, 1999. 

Awang Hanafi bin Salleh telah menu lis berkaitan perjumpaan batu nisan lama di Brunei 

dalam penulisannya yang bertajuk Sebuah Nisan Lama Bertarikh KM xv.. Suatu Kajian Awal.20 

Dalam penulisan tersebut beliau telah menerangkan beberapa ciri yang terdapat pada batu 

nisan tersebut. 

Karya bertajuk Batu Nisan Sultan Omar Ali Saifuddin I tulisan Zainuddin b. Hassan11 

menceritakan tentang salah satu bentuk dan ciri batu nisan yang terdapat di Makam diRaja 

Batu 1112 Jalan Tuntong, Bandar Seri Bengawan. Beliau telah menceritakan secara teliti 

mengenai nisan tersebut seperti corak yang terdapat di nisan tersebut, ketinggian, lebar, serta 

ketebalannya. Selain itu beliau juga telah menerangkan apa yang tertulis di batu nisan tersebut. 

Awang Mohd. Jamil telah menulis mengenai Pengiran Temanggong Raja Tua Amirul 

FaziP iaitu seorang bangsawan yang dihantar ke Sabah bagi mengamankan keadaan di 

Menggatal yang diancam lanun. Dalam buku tersebut juga menceritakan bahawa Pengiran 

Temanggong Raja Tua Amirul Faza merupakan anak kepada Pengiran Anak Untung iaitu 

Pengiran Bendahara Brunei. Pengiran Temanggong Raja Tua Amirul Faza telah berkahwin 

dengan penduduk tempatan dan menetap terus di Menggatal sehingga meninggal dunia. Be/iau 

telah dikebumikan di Pulau Sinorop, Mengkabong dan nisannya diperbuat daripada kayu belian. 

Buku bertajuk Ragam Hias Batu Nisan dan Makam: Suatu Pengenalar1-3 telah 

menceritakan mengenai batu nisan yang terdapat di Brunei dari segi jenis, corak, kaligrafi serta 

pemiliknya. Dalam buku tersebut juga telah menceritakan secara terperinci jenis bentuk dan 

corak yang terdapat pada setiap batu nisan yang dikaji. Selain itu juga karya terse but telah 

menerangkan maksud motif yang terdapat pada setiap batu nisan tersebut. 

20 Awang Hanafi bin Salleh, Sebuah Batu Nisan Lama Bertarikh KM XV: Suatu Kajian Awal, Pusaka, 10, 
Bandar Seri Bengawan: Pusat Sejarah Brunei, Kementerian Kebudayaan, Belia dan Sukan, 2001. 

21 Zainuddin bin Hassan, Batu Nisan Sultan Omar Ali Saifuddin I, Pusaka, 1, Bandar Seri Bengawan: Pusat 
Sejarah Brunei, Kementerian Kebudayan, Belia dan Sukan, 1988. 

22 Awang Mohd. Jamil AI-Sufri, Pengiran Temanggong Raja Tua Abdul Momin Amirul Faza, Pusaka, 9, 
Bandar Seri Bengawan: Pusat Sejarah Brunei, Kementerian Kebudayaan, Belia dan Sukan, 1999. 

23 Mohamad bin Salim, Ragam Hias Batu Nisan dan Makam: Satu Pengenalan, Bandar Seri 
Bengawan: Jabatan Muzium-Muzium Brunei, Kementerian Kebudayan, Belia dan Sukan, 2003. 

Timothy Insoll dalam bukunya bertajuk The Archaeology of Islam,24 telah menerangkan 

menegenai arkeologi Islam yang merupakan salah satu daripada subdisiplin arkeologi. Arkeologi 

Islam adalah tinggalan budaya yang berkaitan dengan kehidupah umat Islam yang 

berlandaskan AI-Quran dan Sunnah yang telah ditetapkan. 

Dalam karya Timothy Insoll yang seterusnya berkaitan arkeologi Islam ialah The 

Archaeology of Islam, dalam Archaeology and World Religion,25 beliau telah menerangkan 

bahawa masjid dan batu nisan merupakan tinggalan utama yang menunjukkan mengenai Islam 

dengan jelas. 

Muhyiddin Yusin dalam bukunya Islam di Sabah26 memfokuskan kepada kedatangan 

Islam ke Sabah yang berdasarkan beberapa pandangan dan teori. Beliau menyatakan 

kedatangan Islam di Sabah disebabkan oleh faktor perdagangan dengan Cina, India dan Arab. 

Dalam buku ini juga turut menceritakan berkaitan kegiatan mubaligh Kristian di zaman penjajah 

bagi menghalang penyebaran Islam serta kesedaran berpesatuan masyarakat tempatan 

beragama Islam sehingga tertubuhnya United Sabah Islamic Association (USIA). 

Buku Islam di Brunei Oarussalarrf7 tulisan Mohammad bin Abd Rahman pula 

memfokuskan tentang kedatangan Islam ke Brunei Darussalam. Beliau menerangkan keadaan 

Brunei ketika praIslam yang mana pada masa tersebut pengaruh kebudayaan Hindu yang 

masih kuat di Brunei. Seterusnya beliau menerangkan tentang teori kemasukan Islam ke Brunei 

serta hubungannya dengan Nusantara. Kemudian beliau telah menerangkan tentang peranan 

para Sultan menyebarkan Islam di rantau Kepulauan Borneo. 

Dalam Tarsifa Brunei: Zaman Kegemilangan dan Kemasyhuran tulisan Awang Mohd. 

Jamil AI-Sufrj28 menerangkan mengenai beberapa orang Sultan Brunei yang telah memerintah 

24 Timothy Insoll, The Archaeology of Islam, Oxford: United Kingdom, Blackwell Publishers, 1999. 

25 Timothy Insoll, The Archaeology of Islam, dalam Archaeology and World Religion, London & New 
York: Routledge, Taylor & Frands Group, 2001. 

26 Muhiddin Yusin, Islam Di Sabah, Kuala Lumpur: Kementerian Pendidikan Malaysia, Dewan Bahasa dan 
Pustaka, 1990. 

27 Mohammad bin Abel Rahman, Islam Di Brunei Darussalam, Bandar Seri Sengawan: Dewan Bahasa dan 
Pustaka, Kementerian Kebudayaan, Selia dan Sukan, 2005. 

28 Awang Mohd. Jamil AI-Sufri, Tarsilah Brunei: Zaman Kegemilangan dan Kemahsyuran, Bandar Seri 
Sengawan: Pusat Sejarah Brunei, Kementerian, Kebudayaan, Selia dan Sukan, 1997. 

Brunei sehingga menjadikan Brunei sebuah empayar yang gemilang dan masyhur seperti Sultan 

Sulaiman yang memerintah dari tahun 1432 M hingga 1485 M, Sultan Bolkiah yang memerintah 

1485 M hingga 1524 M dan beberapa orang sultan lain. Selain itu beliau juga turut 

menceritakan mengenai rombongan Sepanyol yang telah datang ke Brunei serta hubungan 

Brunei dengan Sambas, Manila, Suluk dan Jawa. 

Buku Awang Mohd. Jamil AI-Sufri seterusnya yang bertajuk Rampai Sejarah: Meniti 

Sejarah Si/arrf9 menceritakan tentang kedatangan Islam ke Brunei yang berkemungkinan dari 

China serta Raja Brunei yang mungkin berasal dari China. Selain itu beliau juga turut 

menceritakan mengenai Sultan Sharif Ali yang dikatakan berketurunan dari cucu Rasu"u"ah 

S.A.W. Beliau juga turut menceritakan mengenai perang yang berlaku di Brunei termasuk 

Perang Pulau Chermin yang menyebabkan tercetusnya Perang Kinarut. 

H.G. Keith dalam bukunya yang bertajuk The United States Consul and The Yankee 

Raj;}O telah menceritakan secara terperinci bagaimana bermulanya pengambilalihan Borneo 

Utara oleh kuasa asing daripada Kesultanan Brunei. Beliau telah menceritakan bagaimana 

keadaan Borneo Utara pad a mulanya sehingga Charles Lee Moses memajaknya dari Sultan 

Brunei. Seterusnya beliau menceritakan keadaan Borneo Utara semasa berada di bawah 

pentadbiran Charles Lee Moses sehingga bertukar tangan kepada Joseph Torrey. 

Selain itu, kertas kerja yang bertajuk Borneo Utara (Sabah): Kewujudan, Tuntutan 

Persempadanan Tradisional dan Penjajahan Kuasa Barat Sebe/um Tahun 188131 

membincangkan tentang penguasaan kerajaan SBBUB bermula apabila Konsul Amerika yang 

berada di Brunei iaitu Claude Lee Moses telah menandatangani perjanjian dengan Sultan 

Brunei, Sultan Abdul Mumin bagi mendapatkan kawasan di bawah kekuasaan Brunei yang 

bertempat di Borneo Utara dengan pajakan selama 10 tahun. Kemudiannya Lee Moses telah 

menjualkan konsesi tersebut kepada J. W Torrey dan T. B. Haris pemilik syarikat American 

29 Awang Mohd. Jamil AI- Sufri, Rampai Sejarah: Meniti Sejarah Silam, Bandar Seri Bengawan: Pusat 
Sejarah Brunei, Kementerian Kebudayaan, Belia dan Sukan, 2005. 

30 H. G. Keith, The United States Consul and The Yankee Raja, Monograph of The Brunei Museum, No.4, 
1980 

31 Bilcher Bala, Borneo Utara ( Sabah ): Kewujudan, Tuntutan Persempadanan Tradisional dan 
Penjajahan Barat Sebelum Tahun 1881, Kertas Kerja Bengkel Kajian Persempadanan di Negeri 
Sabah, 6-7 November 2006, Arkib Negara Malaysia. 

